Silenci

Silenci

La regenta qu'a cridat :
— Silenci, èi dit ! SILENCI !
Caratz-ves ! Exercici 6 pagina 23 !
Qu'èi comptat : bramèva preu quaranta setau còp, aneit. E m’èi pensat : « Se contuna atau, se’m va traucar lo cap, ic sentissi, me va petar com ua fusada. »
Tots, ns’èm hicats a escríver suus nòsts quasèrns. A pena se gausèvam respirar ; que crei qu’anèvam estofar.
E puish, Maria s’a dishat càder la goma.
SILENCI ! a bramat la regenta. Caratz-ves e tribalhatz.
Lavetz, jo, que'm sui luvat e èi respirat autant com èi podut. Qu'èi espiat la regenta aus uelhs e èi bramat :
SILENCI !
— Caratz-ves e dishatz-nes tribalhar !

Qu’a aubèrt hòrt gran la boca e s’a hicat la man suu còr.
E puish qu’a barrat la boca, aubèrt la boca, barrat la boca…
Qu'am comprés que s’anèva estofar. Viste qu'am anat cúlher un bocau e l’am plenhat d’aiga.
Qu'am hicat lo bocau suu burèu e la regenta i a cabussat. Que nadèva furiosament dens l’aiga e virèva a hum de calhau en aubrints e barrants la boca. Que hadè boishòrlas.
Que ns’èm tornats hicar au tribalh. Qu'èi acabat l’exercici e puish qu'èi escrivut un tèxte.
Ua istòria de piratas. Puish, dab lo Dàvid, qu'am cercat dens un libre entresenhas sus Marco Pòlo. E m’èi pensat :
« Se damòra enqüèra un chic de temps dens son bocau, que'm vagarà de har matematicas.
E belèu, perqué pas, d’escotar musica. »
